
ПЕДАГОГИК ТЕХНОЛОГИЯЛАР – ЎҚУВЧИЛАРДА БАРҚАРОР ЭКОЛОГИК МАДАНИЯТНИ РИВОЖЛАНТИРИШ ОМИЛИ СИФАТИДА
           Бугунги кунда таълим жараёнини тубдан ислоҳ қилиш орқали ёшларга билим беришда замонавий педагогиc технологиялардан унумли фойдаланишга ва ҳар қандай ҳолатда ҳам рақобатбардош кадрлар яратишга эришилмоқда. Айниқса ёш авлод тарбияси ҳақида долзарб мавзу сифатида сўз юритилар экан, аввало, шиддат билан одимлаётган технологиялар асрини компютер техникасисиз тасаввур қилиш жуда қийин. 
        Ўқувчи ёшларга бериладиган таълим мазмуни уларда атроф-муҳитни муҳофаза қилиш ҳақидаги билим, кўникма, малакаларни шакллантириш ва ривожлантиришга , экологик башоратлаш ҳамда баҳолашга ўргатишга ва шу асосда амалий фаолиятга тайёрлашга йўналтирилган бўлиши зарур. Зеро, академик Н.Н. Моисеев таъкидлаганидек, “Ҳар қандай сивилизация асосида таълим – келгуси авлодларга орттирилган тажриба ва билим, маданият ва маънавиятни етказиш ётади. Шундай экан ҳозирги кескин экологик шароитда инсониятнинг Ер юзида яшаб қолиш муаммоси инсон ва табиатнинг ўзаро таъсирига асосланган таълим – тарбия бериш тизимига боғлиқдир”. 

      Жаҳон миқёсида ўтказилган бир қатор сўровлар натижаларига кўра, дунё аҳолисининг аксарияти экотизимларнинг бузилиши, атроф – муҳитнинг ифлосланиши ва биохилма хилликнинг камайиши каби экологик муаммолар инсоният учун энг катта ҳавф  туғдирмоқда деб ҳисоблайди. 

      Тараққиётнинг келажакдаги ҳолатини олдиндан башорат қилувчи глобал прогнозли моделларда ҳам 2050 йилларга келиб табиий муҳитнинг ифлосланиши энг катта кўрсаткичларга етиши қайд қилинмоқда. 

       Бу муаммоларнинг қандай даражада ҳал этилиши инсониятнинг келажагини белгилаб беради. Шу сабаба мазкур муаммолар ечим бўйича жаҳонда , шу жумладан Ўзбекистонда ҳам мҳим тадбирлар амалгам оширилмоқда. Ҳуқуқий меъёрий асослар ишлаб чиқилиб, техник – технологик жиҳатлари ўрганилмоқда, узлуксиз таълим мазмуни экологик билим, кўникма ва малакалар билан бойитилмоқда. 

        Ижтимоий заруриятдан келиб чиқиб, яратилган ҳуқуқий меъёрлар асосида география таълими жараёни  мазмунига ҳамекология масалалари сингдирилмоқда.
          Инсоннинг табиат билан муносабати, унинг бойликларидан оқилона фойдаланиш, муҳофаза қилиш, келажак авлодга соф ҳолда қолдиришга доир кейинги фаолиятларининг самарадорлиги ушбу босқичнинг қай даражада ташкил этилишига ҳам боғлиқ. 

        Шу ўринда таъкидлаш лозимки, бугунги кунда экологик таълим жараёни ва унинг мазмунига янгича эътибор қаратиш зарурати туғилди. Изланишлар шуни кўрсатмоқдаки, мавжуд шароитларда ўқувчи ёшларга бериладиган назарий экологик билимларнинг ўзигина етарли эмас. Жаҳон миқёсида Экологик таълим ёкидеярли шунга муносиб синоним сифатида ишлатилаётган барқарор ривожланиш таълими жараёнида назариядан амалиётга – глобал муаммоларни муҳокама қилшдан ўқувчи – ёшлар билан амалий саъй ҳаракатларни бажаришга ўтиш даври келди. Яъни бевосита ўқувчини ҳаётий жараёнларнинг ичида экологик тарбиялаш давр талабига айланди. 

        Бу соҳада география таълимида олиб борилаётган ишлар улкан имкониятга эга. Масалан, ўқувчиларнинг электр- энергияси ва ичимлик сувидан фойдаланиши борасида мустақил ишлар   ташкил қилиш мумкин. Топшириқ: Охирги 24 соат давомида электр энергиянинг нималарга сарфланганлиги бўйича рўйхат тузинг ва жадвални тўлдиринг. Ўнг томондаги устунда кейинги кунда қандай қилиб электр энергиядан фойдаланишни қисқартиришингизни тушунтиринг. Буни ойлар ва йиллар бўйича ҳам ҳисобланг. Иқтисодий самарадорлик ва ресурслар тежамини баҳоланг. Натижаларни аввало жуфт- жуфт бўлиб муҳокама қилинг, сўнгра, бутун аудитория билан муҳокама қилинг. 

	Электр энергия нималарга сарфланди
	Қандай қилиб электр энергияни камроқ сарфалаш мумкин?

	2.
	


   Ушбу жадвални сувни тежаш бўйича ҳам қўллаш мумкин. 

Машғулот: Сувни тежашни биласизми?

       Машғулот қуйидаги тажриба билан бошланди: суви томчилаб оқиб турган водопровод жўмраги остига 250 граммлик стакан қўйилди. 45 секундда стакан ичимлик суви билан тўлди. Ҳисоб- китоб қилинганда бир соатда 80 стакан, 20 литр сув бекорга оқиб кетаркан. Бир суткада эса 480 литр сув. Агар шундай жўмраклар сони 10та, 20 та, 100 та, 1000 та бўлсачи. Демак, мамлакатимиз бўйлаб беҳисоб тоза ичимлик суви бекорга исроф бўлаётганлигини гувоҳи бўламиз. 
    Топшириқ: Уйингиздаги сув ўлчаш асбоби ёрдамида оилангиз бир кеча кундузда қанча сув сарфлашини аниқланг: 

    Қуйидагини бажариб кўринг: 

a) ўлчаш асбобидаги маълумотни кечки пайр соат 21.00 ёзиб олинг!

  Кейинги маълумотни кейинги кун соат 21.00 да ёзб олинг. 

Ана шунга асосланиб, бир ойда сарфланган сув миқдорини, сўнг бир йилда сарф бўлган сув миқдорини аниқланг. Бир ойда ва бир йилда  сув учун қанча пул тўланишини билиб олинг. Сувни тежаш мақсадида оилангизнинг мажлисини ўтказинг ва сувни тежаш учун қилинадиган ишларни келишиб олинг. 

      Тежалган сувингиз яшайдиган жойингиздаги сувни тежашга ҳисса қўшадими? 

    Агар кўчангиздаги 100 та хонадонда ҳам шундай сув тежалса, республиканинг умумий сув мқдорига қанча лик фойда бўлади? 

    Шу каби амалиётга йўналтирилган география таълимидаги ишлар ўқувчиларга вазифа бериш билан чекланмай, балки уларни мустақил тадқиқотлар қилишга ва турли илмий ютуқларга эришишга ундайди. Амалий ҳатти ҳаракатларга йўлланма беради, ўқувчиларни фаол ижтимоий шахс сифатида шакллантиради, келажакда комил инсон бўлиб етишишларига хизмат қилади. 
         Хулоса сифатида шуни айтиш мумкинки, география таълими жараёнида бериладиган назарий экологик билимларнинг амалиётда ўз ифодасини топишига эътибор қаратиш , ўқувчиларни бевосита амалий ишларни  бажаришга ўргатиш, уларда экологик маданиятни шакллантириш ва ривожлантиришнинг муҳим омилидир.  

